
A LA GIUVENTU CORSA

Rammintatevi, giovani Gôrsi, chi prima di fà perte di a nazionefrancese, a nostra patria, a Corsica, è stata calpighiata più e piùvolte, e imposta a tributu da tutti i populi, antichi e mudefni, chicurrianu pe u Mediterraneu, in cerca di preda e di cunquiste.
A so situazione, u so clima, i so prudotti, piacianu a tutti, e

ognunu ha circatu di prufittanne a e nostre spese. Sulamente, nisun
populu si pô vanta — nenzu a Francia — d'avè mai pussedutu u
core d'i Gorsi, perché hanu sempre vulutu cuniservallu intattu pe a
so mamma, a Corsica, ch'elli vulianu libara, indipendente, e pros¬
péra.

A nostra storia è una 'lutta d'ogni jornu, una rivol ta cuntinua
contru i tiranni e l'oppressori di a Patria, e sempre in favore di a
santa Liberté e di l'Indipendenza.

Dopu tanti seculi di duminazione oppressiva c sprezzante, Pas-
quale Paoli avia riuscitu a ricustitui a Patria, a dailli una Custitu-
zione libérale e democratica, e un guvernu justu c intégra.

E'a storia di st'isuluocia cusi cara, o giovani Côrsi, che vi pre-
sentemu qui, tuttaffattu in ristrettu — un vidarete che le so cime
splendurente, ma ancu assai più belle truvarete e valle e le campa¬
gne di stu reghione, si a curiosité vi decidissi a visitaliu —, per
dabbi un'idea di cos'ella fu in d'i tempi passati, prima ch'ella fessi
parte intégrante di a Francia. Vidarete quantu pudete esse fieri
d'esse nati in stu paese.

A nostra più bella ricumpensa saria chi a lettura di stu libric-
ciolu, vi dessi u gustu e a passione di vulè circà a cunosce in deta-
gliu, i fatti eroichi, e le vicende ancu dulurose di a storia corsa ;
ch'ella vi fessi amà cun più ardore — s'eli'è pussibile — quelli
vecchj ch'hanu sufïertu tantu pe a liberté, e chi so morti per vu'lè
cunservà a so indipendenza, lascenduci un riccu patrimoniu di
gloria, e di virtu civiche ; infine, ch'ella cuntribuissi a fabili am-

mirà, e sopratuttu a esse di jornu in ghiornu più fieri d'elli, cunser-
vendu sempre in core u 'so più caru e dolce ricordiu.

J. - P. LUCCIARDI.

STORIA DI A CORSICA

i

A CORSICA IN L'ANTICHITA

A nostr'isula cusi verde e profumata, tutfaoÇinta da un mare
sempre turchinu, a perla incumparabi'le di l'isule di u Mediterra-
neu„ chiamata da i Greci Cirnu, e da i Rumani Corsica, fu abitata
— dappressu i monumenti megalitichi chi ri si trovanu — fin da i
primi tempi di a più luntana anticliità.

Ma un è pussibile — ail menu pe u mumentu — a nisun sloricu,
anticu o mudernu, di pudè précisa qual'è statu u populu chi ri s'è
stabilitu u primu, benchè tutti sianu d'arcordu per suppnne chi
possanu esse stati l'Aryani o i Pelaggi.

I so primi abitenti, junti torse quandu l'isula l'acia ancu perte
di u cuntinente auropeu, hanu duvutu abità piatti in di e grotte, e
p'e fureste, cibondusi di frutti salvatichî, di culatu ch'elli truvavanu
in d'i cavoni di'1'erburi, o pe a macchia, o d'animali ch'elli rhiappa-
vanu eu e trappule e eu i lacci.

St'Isida di Bellezza, chi ha per curona i più belli giuielli di u
mondu : Italia, Francia, Spagna e Algeria, truvendusi nuntu a stra-
da chi seguitavanu i populi orientali per corre a la cunquista, o a la
preda di u mondu occidentale — Africa di u nordu, Iberia, Celiia
— è stata sempre piaciuta e desiderata da tutti. L'Iberi e i Liguri ci
hanu fattu scalu, c ci hanu suggiurnatu.

1 Feniciani versu u XV* seciriu av. J. C., FEtrusrhi versu u X"
i Focesi versu 11 VI", e ait ri, ci si sta'bilinu per più o menu tempu,
oblighendu l'Aborigeni a battesi cun clli, 0 a rifugiassi nanlu e
muntagne, o in d'i boschi più foilti di l'internu.

Anch'oghie si ponu vede, 0 piuttostu induvinà, e visligie di cer-
le città fundate da se jente : Nicœa, Ateria. Alonia, ecc...

II

I RUMANI IN . CORSIOA

Più tardi, valse impadrunissi di a Corsica, ancu u populu gi-gantc d'i Rumani, tantu per levalla a i so nimichi, i Cartaginesi,chi oocupavanu certi posti marittimi, che per prufittà di l'abun-denti e preziosi rivenuti in cera, pesci, e ligname, ch'elli ci cac-
ciavanu.

M al gratin una decina di spedizione — 260 a 162 av. J. C. —

eundotte lutte da famosi omi di guerra, a suttumissione un fu mai
tnttaffattu cumpletta.

I consuli, o generali, più oelebri chi piglionu parte a se spedi¬zione funu : Luziu Scipione (260 av. J. G.), Liciniu Varus (237 av.J. G.). Olaudiu Glycias (232 av. J.), Caju Masone (231 av. J. G.),rhalna (163 av. .1. G.), chi morse di gioja quandu ricevi e felicita-
zione di u Senatu rumanu. Pu rimpiezzatu da Scipione Nasica, ecc.Più tardi ; Mariu fundô a città di Mariana, e Sylla, fece riserciquella d'Aleria ch'era stata disertata.

I Gôrsi vinduti eume schiavi nantu i mcrcati di Roma, finianu perstancà, eu la so inerzia e la so indifferenza, ancu i padroni più in-dulgenti e più boni, i quali finianu per maladi i pochi aolli chil'eranu custati : Un Gùrsu more piuttostu che vive schiavu.
Benchè u trattamentu fussi duru e l'impositi furzati, a Gorsica

ha gosu d'una certa tranquillité, e ancu di benessere sottu i Ru¬
mani, chi a civilizzonu un pocu, denduli strade inchiappellate, al-zendu monumenti utili e grandiosi, imparenduli a cultura di u
granu, ecc...

Aleria e Mariana funu e duie più pupulate e più impurtantecittà di a Corsica.
E vecchie munetc, l'ogetti, e i stuvigli chi ci si trova ancu avale,

scavendu a terra, ne so a prova più évidente.
Intornu a parecchie surgente minérale o termale, si vedenu sem-

pre e vistigie d'i travagli culussali fatti da su populu, -chi avia
messu a pratica di e régulé di l'igiena, a u rangu di e più bellevirtu.

U filosofu Senaca, chi fu esiliatu in Gorsica pcr ott'anni, un
truvenduci jente culte cume in Roma, e azezzu d'esse privatu di e
cumudità di a vita, scrisse contru u paese e eontru l'abitenti.

U cristianesimu ebbe una bona influenza sopra u carattere e i
custumi un pocu barbari d'i nostri antichi.

Pu predicatu in Gorsica, si crede, fin da u primu seculu di a
nostr'era. U populu accettô cun entusiasmu a nova religione, e
in l'annu 303, durente e persecuzione, e sottu Dioclezianu, a nostra
cumpatriotta santa Divota, fu martirizzata, a Mariana. Più tardi,
a Gartaginese, o siasi a Rumana, santa Julia., riceve.rà a palma di u
martiriu, a Nonza.

A duminazione bizantina fu di e più crudele pe i Gorsi. Me-
diante solli, si pudia ottene tuttu,aricu l'impunità d'i più gran dolitti.
I pagani stessi, per danaru, eranu autorizzati a esercità i so riti. A
miseria era junta a un puntu taie, chi, dice san Gregoriu u Grande,
per pagà i so impositi, i Gorsi eranu obligati a vende perflnu i so fi-
glioli.

Da u <quintu all'ottesimu seculu. i Vandali, i Goti, i Lombardi.
e i Sarracini, fecenu sente a i Gorsi u pesu di e so incursione e di
a so più tiranna duminazione.

St'ultimi lascionu traccie di u so passaggiu in l'isula, e ancu
avale, nun sulamente c'è loghi chi portanu u nome di : Fûntana
a i Mon, Moracciasca, ecc..., ma c'è ancu un pocu pe'rtuttu, discen-
denti di sta rajza facile a ricunoscesi a la pella umbule e bruna, e
labre grosse, i capelli ricciulini, ecc... t >

III

U CRISTIANESIMU IN CORSICA

IV

I CORSI SOTTU CARLUMAGNA A FEODALITA

E truppe di u re Peppinu, e più tardi quelle di u so figliolu
Carlumagna, battenu i Sarracini in di e vicmanze ii Mariana e

d'Aleria, e s'impadruniscenu di l'isula.
A città di Bonifaziu fu fundata pocu tempu dopu, da u Conte

di Tuscana, Bonifaziu.
Gu a nova amministrazione, a feodalita piglia pede in Cors i va,

e ci si mantenerà putente, autoritaria, e guasi sempre oppressiva.
llnu d'i più spictati di si Signori, fu Orsu Alamannu di Frettu,

rogione a poca distanza di Portuvecchiu e di Bonifaziu. Impose a la
pupulazione legge crudede e abuminevule, l'ra e quale queila di un
dirittu diabolicu sopra u matrimoniu.

Ma un giovanu, curaggiosu e sgualtru, Piobbefa, strangulô
stu mostru, c'un lacciu di funa, e cusi libéré a so innamur.iln, e
tutte l'altre giovine, da un usu barbaru o vcrgugnosu.

Arrigu Bel Messere, u più chi amô u populu in quel fi tempi,
dete un pocu di pace e di benessere a i povari Corsi ; ma quandu
fu assassinatu, u disordine ripigliô, e a voce publica prétende chi
s'intese per tutta a Gorsica una voce chi gridava per aria)»:

« E'mortu u Conte Arrigu Bel Messere,
« E Gorsica sarà di maie in peghiu ».

A guerra civile schiatto per tutte e pieve, e passô suîninendu
doli, miseria, e odiu tenace.

Simu a una di e période più triste di a nostra storia. II populu
un pudendune più, si rivolta contru i so scid, o Signori, chi un sanu
ne ponu più difendeli e so case, prutegge e 'so raeolte, ne falli ris-
pettà mogbe e fîgliole.

V

A CORSICA SOTTU I PAPA E SOTTU I PISANI

Formosu, originariu di Vivariu, cinse a tiara papale in 89,2, e
prima cume dopu, i papa vurranu dispone a so modu di a Corsica,
pretendendu clii Carlumagna e u so babbu Peppinu, l'avianu ce-
dutu i so diritti di cunquistn.

In 1077, u papa Gregoriu VII, cedi si pretesi diritti a l'arcivesou
di Pisa, Landolfu, a cundizione di sparte inseme i rivenu ti.

A Gorsica lu allora spartita in diocesi : Mariana, Neb-
biu, Aleria, Accia, Ajacciu, e Sagona.

U cleru ottenne grande stensive di terrenu cb'cliu messe in
cultura, e imparô ancu all'altri a suminà g'ranu e orzu, e a piantà
vigna. Fu cosa li fece guadagnà un pocu di più a cuufidanza di u
populu.

Sottu u guvernu pisanu a pace regnô, e a Corsica cunobbo un
pocu di benessere e di tranquillité.

Parecchie cbiese d'una custruttura spéciale funu fabricate, e
* ne cunservemu ancb'oghie une poche cume monumenti storichi :

San Michèle di Muratu ; a cattedrale di u Nebbiu, a San-Fiurenzu ;
a Ganoniea di Mariana, inaugurata in 1119 ; a chiesa di Garbini ;

quella di santa Cristina di Gampuloru ; quella d'Aregnu, inaugu¬
rata in 1179, ecc...

VI

TERRE DEL COMUNE

U benessere clii a duminazione pisana avia datu a i Gôrsi, fu
di poca durata. A guerra civile ripigliô pér ogni locu.

A setta pulitica-religiosa d'i Giovannali (1354), chi vulia
mette tuttu in cumunu, ghiente e roba, fu scumunicata da u papa
Nucenziu VI, perseguitata cun accanimentu cume eretica, e dis-
trutta spietatamente in di a pieve d'Alisgiani, in 1361.

A famiglia d'i Cinarchesi, ch'era unadi e più putente, vulia imi-
ponesi per forza. I baroni di l'isula, e u populu, si messenu d'ac-

co 'du è tennenu una Dicta o Assembdea générale a Merusagliaa prima cbi si vide in Corsica.
Sambucucciu d'Alandu, numinatu Tenente-Oenerale di a na-zionc, obligé u Conle di Cinarca a rientre in di e so terre, c org.i-nizzé sottu u nome di Terre del Comunè, u territoriu di u di qué dai Monti, compresu fra Aleria, Galvi, e Brandu.
Ogni pieve — o cantone — ebbe u so Podesté (mernr, i mPadri delComune (cunsiglicri mûnicipali), u so Caporal* (ghiurlu co capu di a pieve), e i Dodeci cunsigliu suprême chi promulgavae lcgge e ghiu.dicava sopra l'ail ri), tutti eletti da u populu.Du pe a Corsica un'era di tranquillité e di bundanza, e pare unmiraeulu di vede cbi a justizia fussi cinsi ben'accolta in st'isula, inquelli tempi di torbidi e di prufonda ignuranza pertuttu.1 nome di Sambucucciu sarà sompre caru a i Corsi, pe i piaiic un simbulu di liberté.e d'indipendenza. Pu Sambucucciu. u pri¬mo, cbi signé un cuntraltu d'amieizia eu i Jenuvesi.

Vit

I CAPORALI CORSI

A la morle di Sambucucciu, a féodalité si discitarà, e le luttech'ella susteneré più accanite che mai, purtaranu desolazione cruina dapertuttu.
Ogni pieve, per difendesi contru l'esigenze d'i Signori, scelse

unu fra i più putenti e li dete u nome di Caporale.
Ala questu, più tardi, invece di sustene l'interessi di u populu,cum'era u so diivero, circô a impone a so duminazione, e J'u guasi

sempre in guerra contru i so vicini e ancu eu i membri stessi di a
so famiglia. Pu pe a Corsica, un flagella di più cbi s'agghiunse atant'altri.

Moite famiglie di si Caporali diventeranu a pocu a pocu pa¬tente, luttendu a quandu in favore, a quandu contru l'oppressoridi a patria, i Jenuvesi.
Pra failli, Giudjce délia Rooca (Sinucccllu), malgrndu u socarattere troppu sanguinariu, si fecc rimercà, tantu pe u so cu-raggiu, che pe a justizia rigurosa e severa ch'ellu rendia. A so vita

lu una lutta cuntinua per mantenc a duminazione pisana in Cor¬sica, contru quella di Jenua chi s'inflltrava a pocu a pocu in d'inostri loghi.
Traditu da u so figliolu naturale Salnese, Giudice .délia Roccafu purtatu in di a prigione Malapaga, a Ghjenua, duv'ellu mûriquattr'anni dopu all'età di 91 annu (1912).
Pi.su sarà ormai imputante a pudessi manlenè in l'isula, e ni-suna intervenzione efficace d'à so parte sarà più pussibile.

VIII

L'ARAGUNESI IN CORSICA

Videndu cli'i Pisani iso scacciati di Corsica da i Jenuvesi, u
papa Bonifaziu \ 111. code aH'Aragunesi i so diritti supra st'isula,mediante a soma di du i centu marchi d'argentu per annu.

Malgradu ogni sorte di sforzu, e appughiendusi sempre sopra
qualchi capazzone côrsu, l'Aragunesi un si puderanu mantene che
un certu tempu in di u dilà da i Monti, ma un abandunaranu tutta
speranza, o velleità d'oecupazione, che in 1559.

Vincentellu d'Istria, apparentatu a e principale famig.lie côrse,fu numinatu vicirè di l'isula, da Alfonsu V, re d'Aragona.
i' vicirè sbarca in Corsica, batte dapertuttu i Jenuvesi, s'impa-

drunîsce di Calvi, ma un pobbe piglià a çittà di Bonifaziu. L'isula
è guasi tutta cuiiquistata. Vincentellu l'amministra cun imparzia-
lità e cun ghiustizia, e face di Biguglia a so capitale.

Allora l'orgogliu u piglia di vulella guvernà per so contu, e
impone a tutti una cuntribuzione straordinaria, Videndu chi u po-
pulu e i Signori li resistenu, Vincentellu si mostra assai crudele
e si stabilisée in d'un forte inespugnabile ch'ellu s'avia fattu l'a a
Gorti.

Dopu esse.si resu esecrabile cun tutti, fu fattu prigiuneru, e
messu manu a i Jenuvesi chi u purtonu a Ghjenua duve li taglionu
u capu.

I Corsi h an u cunservatu un bon rieordiu di l'amministrazione
aragunese.

IX

A DUMINAZIONE JENUVESE

I Jenuvesi, nimichi furibondi d'i Pisani, principianu per im-
padrunissi di Bonifaziu.

Più tardi, guàdagnanu a battaglia navale di a Meloria (1284).
e i caccianu a pocu a pocu di lutta l'isula, furzendu i Cèrsi a ricu-
nosce a so duminazione (1347).

Allora principionu pe a Corsica e lutte gigantesche e a resis-
lenza accanita. Ne l'oru di a Banca di San-Ghiorghiu, ne.l'esiliu,
ne l'assassinamenti, o n'importa a crudelta d'i mezzi impiegati da i
Jenuvesi, nunda pobbe l'urzà o cunvince i Corsi a una suttumis-
sione vuluntaria.

U dilà da i Monti si darà di preferenza ald'Aragunesi, d'i quale
u guvernu era assai più dolce, e a duminazione più suppurtevule.

Ghjenua chi vindia a justizia a u più chi a pagava, obligô i
Corsi a fassila gratisi da per elli, cosa incuraggi e favurizzô a ter-
ribile e spaventosa Vindetta.

Arrigu délia Rocca, Vincentellu d'Istria, Ghiuvan-Paulu Leca,
Rinucciu délia Rocca, eppô tanti e tant'altri, difesenu pà'lmu a pal-
mu a terra di Corsica, e guasi tutti casconu sottu i colpi micidiali
d'i sicarj jenuvesi.

I Corsi, attaccati da tutt'e parte da varie putenze chi vulianu
Huttumetteli, tennenu una riunione a Lagu-Benedettu, e u popolu
olïri a Signuria di l'isula a la Banca di San-Ghiorghiu, sucietà cu-
merciale assai impurtante. Ma nunda fu cambiatu a u so tristu
statu, chi andava sempre di maie in peghiu.

X

SAMPIERU CORSU

Quandu ogni speranza paria persa pe i Corsi, eccu chi sorte
Sampieru Côrsu, nativu di Bastelica.

Su nome ch'era u terrore d'i Jenuvesi, ci scalla sempre u pettu
d'amor patriu quandu ci pensemu. U sangue ci corre allora più

bullente p'e vene, ingunfiendu di fîertà, d'amore, e di speranza, u
nostru core.

Cun l'ajutu d'i Pranoesi, Sampieru Gôrsu rispigne i nimichi a
Vescuvatu, a Tenda, a Gaccia, e un 'li ilaseia più che a città di Boni-
faziu, e quella di Calvi, semper fidelis a i Jenuvesi.

■U re di Francia, Arrigu II, pruclama subitu a riunione di a
Gorsica a i so Stati. Ma in 1559, a u trattatu di Cateau Cambrésis,
a cede dirnô a i Jenuvesi, e faoe rientre in Francia u maresciallu
de Thermes cun tutte e ko truppe. L'Aragunesi l'avianu digià datu
l'esempiu.

Sampieru Côrsuchi un vêle suttumettesi a i Jenuvesi, un perde
curaggiu. Si lampa in A'igeri, a Tunisi, a Custantinopoli, e in altre
capitale di TAuropa, per dumandà ajiutu e prutezzione in favore di
u so paese. Ma nimu si lascia cummôve.

In su fra tempu, a so mog-lie Vannina, di .a nobile famiglia
d'Ornanu, u tradisce, vulendusi rifugià eu. i so fîglioli in Ghjenua,
per trattà, malgradu a vuiuntà di u so maritu, eu a Serenissima
Republica. Ma un amicu di Sampieru, Antoniu di San-Fiurenzu, ili
riesce a catturà u bastimentu chi a purtava, prima ch'eU'entrassi
in l'acque jenuvese.

A u so ritornu, Sampieru vindicè a patria tradita, strangulendu
eu e s'o proprie mane a so sciaurata cunsorte ch'ellu amava tantu.
A Patria deve passa avanti tuttu.

XI

ASSASSINAMENTU DI SAMPIERU CORSU

Pocu tempu dopu, Sampieru Cor,su sbarca aU'Arinella — a
duie o tre leghe a u sud di Bastia —cun trenta-sette omi d'i ,so più
fidati. A forza d'energia li riesce a raviva in ogni core l'amore di a
patria, e lutta cun vantaggiu dapertuttu. Traspurtatusi in di u dilà
da i Monti, e iso truppe so a'bbastanza numerose per esse una nu-
naccia contru a città d'Ajacciu, occupata da u nimicu.

I Jenuvesi videndusi persi, si ne sbarrazzonu, fenduiu assas¬
sina da Vittulu, accumpagnatu da parecchj membri di a famiglia
d'Ornanu, u 17 jennaghiu 1567.

Alfonsu d'Ornanu, fîglialu di Sampieru Côrsu, Tu subitu ri-cunusciutu per capu, da più di tre mila Côrsi riuniti in Assemblea,a Orozza. Tin avia che 18 anni, e li mancava a sperienza, i talentimilitari, e l'indumabile energiadi u so babbu.
Ma dui partiti, i Rossi e i Negri ruine dui oent'anni nrnzu,i Gasgiunacci e i Ristagnacci — insanguinavanu a Corsica, suste-nuti a quandu unu a quandu l'altru, da i Jenuvesi, clii spigulax nu

sopra e so nimicizie.
Alfonsu d'Ornanu, videndu l'impussibilità di pudè cuntinuà alutta, trattô eu i Jenuvesi, e ottenne cundizione assai avantaggiosepe i Côrsi.
Aocumpagnatu da più di tre centu d'i so partigiani, rientre inPrancia duve l'aspettavanu i più grandi onori a la Carte di u ro

Arrigu IV, u numinô maresciaïlu di Prancia, o guvernatore di aGujena.
In quel 1 i tempi, Giovanni délia Grossa, Monteggiani, Ceccaldi,Pilippini, e Pietro Cirneo, so i primi storichi, o piuttostu croni-Ohista di a Corsica.

XII

TEMPI BUGHJ DI A CORSICA

Durente 160 anni, i Jenuvesi funu padroni assoluti di a nostr'isula. Un Côrsu un pudia più esse ne ghiudice, ne nutaru, ne offl-ciale, e un pudia riempie nisuna l'unzione elettiva in di u so paese.Ghjenua esultava... e inviava, guasi sempre, tutti i so nobili piùscanati e più miseriosi, a rifassi in d'i nostri loghi, spulpenduci fînuall'ossu.
Un gran numaru di Côrsi, un pudendu suppurtà un guvernucusi oppressore, andetenu a serve in Formate francese, taliane, ve-neziane, spagnole, duve guasi tutti si so illustrati, acquistendu glo-ria, onori, e ricchezze.
In quelli tempi, a Corsica lia datu dey o bey a Tunisi e a

Algori (Lazzaru, Tavera), difensori a la città di Marsiglia' (PotruLiberté), omi celebri a la Spagna (Gaspari, ecc...) e a Venezia(Giustiniani, bracciu di ferru, Pranceschi, ecc...), ecc...

Un velu densu cèpre sa perioda di a nostra storia — 1570-1729 —
chi un c'è svelata che a pocu a pocu, da l'archivi jenuvesi, pe i
quali dueumenti a nostra cunlidanza un pô esse — e cun ragione
— che tuttaffattu limitata...

Ancu prima di Sampieru Corsu, soltu i re Carlu VIII, Luigi
XII, e Prancescu I, molti Côrsi s'eranu stabiliti in Francia, e funu
anubiliti da si re : Alfonsu, chi s'illustré a la battaglia di Fornovu;
Orsu-Santu Cipriani, Antone Lenchi, ecc...

In 1676, una culonia di Greci, inviata da i Jenuvesi, ghiunse a
stabilissi a Paomia, e fundô, più tardi, a città di Cargese.

XIII

A GUERRA DI U'INDIPENDENZA

In 1729, u bacinu essendu colmu, sbucciô. A la voce di u vec-
chiu Lanfranchi, dettu Gardone, di Boziu. u populu si rivultô e ri-
eusè di pagà Timpositi a Ghjenua.

Giafferi e Ceccaldi funu pruelamati generali d'i Gôrsi, e cor-
senu, dopu essesi impadruniti di Furiani, e di qualchi forte all'in-
tornu, a fà l'asisediu di Bastia, chi si seppe di fende malgradu u
timor panicu ch'avebbe u guvernatore.

A guerra contru l'oppressori fu battizzata e pruclamata Guerrà
leç)hjt\lima e santa, da un'A.ssemblea di teo'loghi riunita in Orezza.
I Gôrsi s'impadruniscenu di San-Fiurenzu e d'altri paesi.

Davanti a sli successi, i Jçnuvesi si scuragginu e chiamonu
a u so suocorsu l'Imperatore d'Austria, u quale inviô quattru mila
Tedeschi chi funu battuti a San-Pellegrinu.

Altrettanti ne turnô a sbarcà, ma si fecenu frustà a Calenzana,
o l'ondeci magliiu 1732, i Corsi ottennenu un trattatu chi fera assai
favurevule.

Gume scmpre i Jenuvesi rumpinu i patti prima di l'ora, e atta-
ccunu i Corsi all'isbenuta. L'abbatc Urticoni un pobbe ottene l'ap-
poghiu di u re di Spagna, e nisuna putenza fece sente a so voce in
nostru favore. Ma i Gorsi un si persenu ne di curaggiu ne di spe-
ranza.



16 MANUALETTU DI A 8T0RIA DI A GORSICA

XIV

TEODORU I, RE DI CORSICA

I patriotti corsi andavanu forse a succombe, quandu un aven-
turieru, Teodoru di Neuhoff, li promisse u so cuncorsu in roba e in
danari, s'elli Teleghianu re di a Corsica. Era sbarcatu in piaghia
d'Aleria c'un bastimentu carcu a granu, erme a focu, munizione
d'ogni sorte, scherpi, pannamenti, viveri, e derrate. Fece una dis-
tribuzione di tuttu, e ancu di danaru.

Pruclamatu re a u cunventu d'Alisgiani, u 15 aprile 1736, Teo¬
doru I, fu per un pocu a pruvidenza di a Corsica. Organizzo a la
iesta un'ermata regulare, -e li distribui munete ch'ellu fece fà c'u
ramu chi li purtô a pupulazione.

E so risorse essendu fînite prestu — avia una corte chi vulia
ranghighià cun quelle d'i suvrani più putenti — ecculu partitu in
cerca d'altri ajuti. Ma cume si ne junse a mane biote, fu obligatu,
dopu avè tentatu a sorte per duie volte, d'alluntanassi per sempre
di e rive incantevule e cusi ospitaliere di a Corsica.

I" putere di su re, era limitatu da una Gustituzione, e cuntrul-
latu da un Cunsigiliu Suprême, cumpostu di 22 membri, scelti fra i
persunaggi più influenti e più struiti di Tisula.

U so regnu d'ottu mesi fu pe a Corsica cume un splendore d'al-
ba ohiara chi prumettia una bella jurnata, dopu tante nuttate cusi
tenebrose chi Ghjenua facia pisà sopr'a sfurtunata Corsica.

Benchè u gestu di u re Teodoru fussi interessatu, e malgradu a
so vita cusi turmintata e piena d'aventure d'ogni sorte, i Corsi cun-
serveranu sempre d'ellu piuttoslu un bon ricordiu : A nazione
corsa s'era pussuta affirma all'occhj d'un'Auropa più indifferenle,
forse, ch'egoista.

Moite famiglie anubilite da Teodoru, hanu cunservatu u so li-
tulu, o li fu cunflrmatu più tardi da u re di Francia, Luigi XV.

XV

GHJENUA DUMANDA L'AJUTU D'I FRANCESI

Gaffori e Ghjacintu Paoli cuntinuonu cun qualchi successu, a
•lutta. A Republica di Jenua la Superba, è ridotta a implurà l'ajutu
di a Francia.

Ma l'offîciali i'rancesi chi sbarcanu in Gorsica circaranu piuf-
tostu a rendesi simpatichi e utili a i patriotti, accurdenduli favori,
c denduli spessu ragiô contru i so nimiehi. Era per fà vede quanlu
a Francia ténia a la justizia, e quantu amava e stimava u populu
côrsu.

I Gèrsi luttaranu allora cun unore ma cun poca speranza di
successu, benchè u generale marchese de Cursay, sia accusatu —

a tortu — di tradimentu da u guvernatore jenuvese.
De Cursay amava i Corsi p'e so bone qualità e pe i sentimenti

nobili chi li ricunuscia. Un pudia ammette ch'elli fussinu sottu
a sferzadi un populu eu'si venale, e chi un ténia nisun contu d'i so
diritti.

Fundô in Bastia una sucietà litteraria « l'Aocademia d'i Vaga-
bondi », per incuraggi e eccità l'emulazione di a giuventu in di a
cultura di e belle-lettere.

E'pruvat.a ch'ellu nutria a speranza d'esse un ghiornu re di a
Gorsica.

Gafl'ori, numinatu generale in capu di a nazione, era u >spa-
ventu di u nimicu, clii u fece assassina in 1753.

Durente dui anni, un guvernu di cinque Direttori cuntinua a
guvernà e a guerriggià contru Jenua. Ma i Gorsi preferinu u cu-
mandu d'unu solu a un putere, sperpegliatu chi un rendia persu-
jialmente rispunsevule a nisunu.

XVI

PASQUALE PAOLI : A SO AMIMINISTRAZIONE

Pasquale Paoli, figliolu di Jacintu, fu chiamatu d'Italia duv'eH'
era officiale in l'ermata di u re di Napuli, e pruclamatu generale in

capu d'i Corsi, da la Ounsulta tenuta a u eunventu di Sant'Antone di
a Casablanca, u 15 lugliu 1755.

Avia trent'anni appena. Scularu di u célébré fdosofu Genovesi,
Paoli avia pruflttatu di e lezzione di su gran ecunumista, ammi-
ratore di Voltaire e di Rousseau.

In pocu tempu i Jenuvesi funu vinti, e u so rivale, Matra — un
Côrsu di u parti tu jenuvese — tombu, aU'azziiffu di u eunventu di
Roziu.

Un guvernu regulare fu stabilitu in l'isula, e di a so amminis-
trazione n'era cuntentu ognunu.

Paoli fundô l'Università di Corti, e altro scôle ; organizzô a
justizia, castigô severamente i culpevuli, dete una custituzione am-
mirevule e libérale a i Côrsi, fundô una Zecca a Muratu, una starn-
peria naziunale a Oletta, cppô a Campuloru e a Gorti ; rinfurzi e so
milizie, dete una forte iimpulsione a u cumerciu e all'industria, e
rese a justizia a tutti pari : a justizia paolina, severa si, ma impar-ziale e incorruttibile.

L'ordine fu ristabilitu, a cunfidanza rivenne, e l'isula diventata
una republica libéra e putente, prusperô.

XVII

A NAZIONE CORSA

I Côrsi eranu felici sottu un guvernu cusi pupulare.
U murale di a cuscenza publica s'alzô — s'ell'un lu superô —

a u nivellu di quel'lu di e nazione più civilizzate.
U fdosofu J.-J. Rousseau, incantatu di vede una pupulazionecusi avida di libertà e di justizia, avia l'intenzione di vene a stabi-

lissi in Corsica, per dà una custituzione. a un populu libaru, degnudi Sparte e d'Atene.
Pu prufeta dicendu : « Aghiu qualchi presentimentu chi un

ghiornu st'isuluccia maravigliarà l'Auropa ».
Ancu Voltaire ammirava u curaggiu d'i Corsi, e avia a Pas-

quale Paoli in alta stima.

U populu côrsu, ricunuscente di tantu bè fattu a u so paese,
e di l'alta riputazione ch'eli'avia acquistatu in Auropa, dete a Paoli
u nome cusi bellu di : « Babbu di a Patria ».

A guerra contru i Jenuvesi fu cundotta cun vigore e celerità.
U nimicu fu ridottu dapertuttu. Achille Murati cunquistô l'isula di
Capraja chi apparténia a i Jenuvesi. Una piccula flotta di guerra
fu creata per prutegge e per difende e nostre coste.

L'entusiasmu era generale, e a patria corsa, dopu tanti -seculi,
s'era infine ritruvata, eu a so Custituzione, u so guvernu, e a so
bandera.

Si ve-de francamente chi l'anima di a patria un pô more, per¬
ché a Patria corsa si discitô ancu dopu tanti seculi di schiavitù.

E donne corse detenu anch'elle — cume d'altronde in tutti i
tempi — prove di u più gran patriuttisimu : Faustina Galfori, a
veduva Gervoni, quella di Rennu, ecc...

XVIII
r

A CORSICA CEDUTA A I FRANCESI

Un pudendusi più mantene in l'isula, i Jenuvesi cedinu a Gorsi-
ca a la Francia, u 15 maghiu 1768, pe u t.rattatu di Versailles. Ma i
Gorsi chi un dipendianu più da nisunu, si preparonu a difende u so
reghiotie, e a so indipendenza.

U generale Ghauvelin sbarcô cun truppe scelte, e s'impadruni
d'i posti impurtanti di u Nebbiu, di u Gapu-Gorsu, e di a Gasinca.

A battaglia di u Borgu fu un gran successu e un incuraggi-
mentu pe i Gorsi ; 'sulamente un fu seguitata d'altre vittorie cusi
impurtante.

I Francesi si ritironu in Bastia, e qualchi tempu dopu u géné¬
rale De Vaux, sbarca cun più di vinti mi'la sullati agguerriti, ap-
pughiatu cun bundanza di cavalleria, artiglieria, munizione e er-
mamenti d'ogni sorte.

Barbaggiu, San-Fiurenzu, e Oletta funu subitu occupati, e, da
una parte cume da l'altra, e dispusizione chi si piglianu, indicanu
chi s'è a la vigilia di grandi evenimenti.

Cume si vedenu i iopi e i g-atti abandunà un basfehentu
quand'è per affundassi ; i rospi, e buoertulc, e al tri animaluzzi,
fughie di e so tane e di e pardine, quandu si prépara u;n terramotu,
o s'annuncia un gran tempurale, cusi is'è vistu uni pochi di Cùrsi,
abandunà babbi, JrateHi e parenti — a pabria, infine —, e andas-
sine cun l'aversari, pretestendu a più vulgaria di e scuse : çhi a
resistenza era impussibiie contru una nazione cusi ricca e eusi
putente.

Ma furtunatamente chi, pe u decoru di u patriuttisimu côrsu,
quessi un f'unu che un'inflma minorità.

XIX

RESISTENZA D'I CORSI

Tutti l'omi, e i giovani validi, da 16 a 00 anni, rispondenu a
la chiama di a patria, pe a voce di u Colombo, chi rughia, mughia,
e ricocca cun strepitu, nottc e ghiornu, da un picuzzu aH'altru, in-
trunendu per ogni valle e per ogni «cullina. t

Paoli ha stabilitu u so quartieru-generale a Muratu, e si pré¬
para a cumbatte contru i sullati più ben'ermati e più agguerriti di
u mondu.

E barrette-miisgie, zenu e fiaschettu cinti, e cispra a collu, sboc-
canu da ogni parte in Nebbiu, e piglianu postu, sottu u cumandu
d'i so alfieri, o d'i so capitani.

1' murale di a pupulazione è bunissimu, ma l'intrighi, e l'argu-
menti stintigliulenti, entrinu in ghiocu. Mo'lti cuncorsi prumessi,
o ch'eranu duvuti, manconu a la chiama cusi cummuvente di a
Gorsica. I

E truppe di De Vaux, eu i generali d'Arcambal, Dumouriez,
Grand-Maison, d'Ampus, ecc... partenu da Oletta u 3 maghiu 1769, e
azzufïanu e milizie corse, chi so rispinte u 4, u 5, e u 6, a Olmeta-
di-Tuda, booca a Millaja, Yallecallc, Rapale, e messe in disordine
u 7 magbiu, a u campu di San-Niculaiu, sopr'a Pieve, malgradu i
sforzi d'i patriotti corsi, e d'i capitani Golle, Peloni, ecc...,

Paoli, l'itiratusi in fretta, c'u so Stafii-Maggiore, a Merusaglia,
ountinua a diregge t'operazione di a battaglia, ma si rende contu
di u periculu chi minaccia l'Indipendenza di u so paese.

XX
A DISFATTA DI PONTENOVU

Grimaldi di Gaccia, paralizzatu da... prumesse, un difendu più
a booca a Tenda, e Gaffori, immubilizzatu torse p'e stesse ragione,
a Ponte-Leccia, un raggiuijge mioca e so tmppe cantunate a Lentu
e a Canavaghia.

A situazione d'i patriotti è di e più critiche : di u risultatu di a
lutta dipenderà u Destinu di a Patria corsa.

E trappe l'rancese sbordanu in Gustera pe a bocca.'a Bigornu, e
oécupanu senza truvà una resistenzà séria, i paesi di Lentu e di
Ganavaghia, digià travagliati da... l'influenza francese.

[ Gôrsi so obligati di rincutà davanti a tanti cannoni, chi gu-
metanu d'ocu e ferraglia in ogni canin.

Pasquale Paoli, da l'aitn di Rascamone, sottu Merusaglia, (se-
guitava, eu l'angoscia a u core, e fase dulurose di a battaglia.

Girca tre mila Gôrsi eranu cuncentrati a Pontenovu. Quelli chi
cullonu per cumbatte e trappe francese sottu Lentu e Ganavaghia,
funu rispinti, e perseguitati finu a u locu di a so partanza, e si tru-
vonu mezzu a dui foghi, perché i patriotti vulianu impedilli di pais-
sà u ponte. U tradimentu e a malintesa eranu digià in d'i ranghi d'i
Gôrsi. A lutta fu sanguinosa -e spaventevu'le.

Malgradu un curaggiu di teoni, i patriotti funu schecciati da
trappe assai più agguerrite, più diseiplinate, e più volte superiore
a le soie. Circa sei ccntu eadaveri restonu ammassati nantu queltu
ponte ormai fatale, o funu trescinati in l'acque scumacpiulose, e
rosse a sa.ngue, di u Golu.

L'indipendenza côrsa s'afîugô cun s'Eroi, e Pasquale Paoli, per
disparmià altri desastri a u so paese — a resistenzà era diventata
impussibile — s'imbarcô u 13 jugnu, a Portuveochiu, eun tre centu
passati d'i so più fîdati partigiani.

Da Livornu, duv'elîu sbarcô, si n'andete in Inghilterra, a Lon-
dra, acclamalu e applaudidu daperluttu, tantu in ItâJia che in Ale-
magna.

XXI

A CORSICA FRANCESE

A Francia oerca a cuntentà i capazzoni eôrsi, denduti impie-
ghi, avantaggi, e onori, e accettendu i so figlioli in di e scôle di u
guvernu.

A De Vaux succédé u Conte de Marbeuf chi guverna cun pru-
denza, benchè sia accusatu un pocu di parzialità. Riesce a fà amà
a Francia, circhendu a fà sallà a u più prestu e piaghe, e a calma
certe scuntentezze ch'avia furzatamente lasciatu appressu ad'ella,
a guerra di cunquista.

U cumerciu, l'industria, e ancu Farte, funu incuraggiti ; moitestrade funu aperte, e ancu tandu, si parlé d'assani e nostre piaghie,dissicchendu e padule. Ma i prugetti, i rapporti, e a bona vukintà,
so ineffîcaci, s'elli un so aocumpagnati da u nerbu di a guerra, chi
ghiè u danaru.

A Corsica fu spartita in 9 giuridizione, c'un tribunale di prima
instanza in ognuna. A Gorte d'Appellu fu in Bastia. U portu di Fer¬
me a focu, fu difesu ; e legge francese rimpiezzonu quelle più pu-
pulare di Paoli.

U 30 novembre 1789, a la dumanda di a raprisentazione corsa, e
all'applausi di FAssemblea Naziunale Gustituente, a l'unanimité,
a nostr'isula è dichiarata e ricunusciuta cume parte intégrante di
a Francia.

Pasquale Paoli, chiamatu da Fesiliu, acclamatu e festighiatu ala tribuna di a Gamera francese, riturnô in Gorsica, duve fu numi-
natu, a la cuntentezza di tutti, Tenente-Generale.

Quandu sbarcô in Gapu-Gorsu, si lampô in dinocchie, basgiô
a terra e disse : « 0 la mio Patria, t'aghiu lasciatu schiava, e ti
ritrovu libéra ».

XXII

L'INGLESI IN CORSICA

Sottu u guvernu rivuluziunariu di u Terrore, Paoli, invidiatu, e
accusatu a tortu di tradimentu, chiama l'Inglesi in Gorsica, piuttos
tu che andà a sustene a so innurenza davanti a Gunvenzione.

U générale inglese, Sir Gilbertu Elliot, fu numinatu vicirè, e
durente circa dui anni, guvernù l'isula, assistitu da un Cunsigliu
suprême.

Moite scuntentezze si pruducianu spessu spessu, è l'Inglesi
funu cacciati di Gorsica in 179(i. I Francesi i rimpiezzonu subitu,
e dipoi l'unione eu i Côrsi fu cuinpletta e sincera.

Paoli, chi un era d'accordu c'u vicirè, era statu chiamatu a Lon-
dra, in 1795, Ci resté finu a la so morte, chi avebbe locu in 1807.
Benchè ospite di l'Inglesi, e pensiunatu da su guvernu, un maneù
mai d'ailuminà u so palazzu in segnu d'allegria a ogni vittoria di
u générale Bonaparte, o di Napulione.

Per testamentu, Paoli lia lasciatu tuttu ciocch'ellu pussedia a
la Gorsica. O so nome è, e sarà sempre pupulare in stu paese. E in
di e capanne più tenue, cuime in di e case più ricche, si racuntarà
sempre, a sera, in di e veghie d'invernu, e lutte ch'eU'ha sustenutu
per l'indipendenza di a so patria, e si rammintarà tuttu u bè ch'el-
l'ha l'attu, e a gloria e u benessere ch'ell'ha datu a u so paese.

E so cennere funu purtate in Merusaglia in 1889, e riposanu a
la Stretta, in di a cappella di a so casa paterna, ch'è divenuta un
locu di divuzione e di pellegrinaggiu pe i passiunati di a liberté, e
di a patria côrsa, cume per rammiratori di u : Babbu di a Patria.

XXIII

CORSICA E FRANCIA

IT

E' più di un seculu e mezzu chi a storia di a Gorsica si con¬
fonde cun quella di a Francia. Per cunsequenza u nostru travagliu
finisce, e qui ci arrestemu.

Un fu l'attu di eessione chi ci fece Francesi. No. Ma e s-impa-
tie chi ci lianu sempre attiratu versu su populu eroicu e generosu ;
e forse, ancu, pe a più gran parte, a gloria cusi splendurente chi
li dete unu d'i nostri : Napulione !

St'omu straordinariu, assai più grande ehe Annibale, Gesare,
e Alessandru u Grande, è natu in Ajacciu u 15 agostu 1769, tre omesi
dopu chi st'isula era francese, A so storia — ch'ogni Gôrsu deve

cunosce — pare fabulosa a forza d'esse grande ; e u so nome
risona dapertuttu sempre più forte, a misura chi u tempu l'allun-
tana da noi...

U pattu eu a Francra, i Corsi l'hanu suggillatu più volte, cun
tantu sangue generosu versatu vuluntariamente in cumunu, sem¬
pre pe u Dirittu, l'Onore, e la Justizia.

E millaje di Côrsi si so illustrati, e s'illustranu anch'ogliie. in
tufcte l'amministrazione : in l'ermata, l'insignamentu, a magistratu-
ra, ecc... e perflnu ancu fra i membri stossi di u Guvernu.

A lingua corsa — l'anima di u nostru paese — averà sempre
a piazza d'onore in d'i nostri reghioni. E speremu chi prestu sarà
imparata in di e nostre scôle, aocantu a la lingua francese.

I martiri di Pontenovu riposanu ormai in pace, perché hanu
vistu alzà, aCcantu a su ponte, a croce di u ricordiu : u 3 agostu
1925.

A Francia un pô vede che cun piacè a manifestazione di sti
sentimenti cusi ludevuli, chi c'ingonfianu di un nobile orgogliu u
nostru core, e so a più bella prova d'attaccamentu, di valore, e di
patriuttisimu, chi li possamu dà.

A chi onora i so Morti, s'anubilisce.



 



 


